
Pilar Iparragirre

Argitalpenak

Julia Älvarez Resano.
Memoria de una    socia-

lista navarra
Fermín Pérez-Nievas 

PAMIELA

308 orrialde / 21,50 euro

Asko ikasi zuen
mutikoa 
Elisabet Abeyàk idatzi eta Roser
Capdevilak marraztutako Aitona
maitea kontakizuneko protagonis-
tak uste du udan gauza asko ikasi
dituela. Bere ustez badaki igerian
eta tranpolinetik salto egiten, hori
idatzi dio aitonari. Baina hori iru-
dikatzeko egin duen marrazkian
arreta apur bat jarriz gero, gauzak
bestela joan zaizkiola pentsa daite-
ke. Baita gurpiltxorik gabeko bizi-
kletan ibiltzen ikasi duela dioe-
nean ere, kopeta esparatrapuz
josita agertzen baita marrazkian.
Burua bakarrik garbitzen ere ikasi
omen du. Baina atetik begira dau-
kan amaren aurpegiak bestelako-
rik adierazten du. Platerak garbi-

tzen ikusiko dugu gero... eta puskatzen ere bai. Eta
semeak hainbeste ikasi duela ohartuta, aitonarengana joa-
teko gomendatuko dio amak. y

Hildakoan izango
naiz famatua!
Steven Patrick Morrissey letragile
eta kantari irlandar-ingelesa Man-
chester-en jaio zen, 1959ko maitza-
ren 22an. Johnny Marr-en melo-
dientzako pertsonarik aproposena
izan zen Morrissey gaztea. Bere
hitzak eta ahots itxurati, ilun eta
minduak Marren musikarekin eder-
ki egin zuten bat. The Smiths taldea
sortu zuten elkarrekin 1980ko
hamarkadan, munduko proletario
xumeen harrotasuna azaldu zuen
banda ahaztezina. Pop indepen-
dentearen bidea landu zuten, Inga-
laterrako literaturaren iturririk baz-
tertuenak �Oscar Wilde, Shelagh
Delaney edo Edith Sewell besteak beste� biztanlerik apale-
nen ondarea ere bazirela ulertarazten ahalegindu zen The
Smiths, taldekideak betirako banandu ziren arte. Morrissey
bere kabuz dabil musikan gaur egun, idazten duen hitz
bakoitzarekin bere misterioa sakonduz. y

Aitona maitea
Elisabet Abeyà,

Roser Capdevila

ELKAR

26 orrialde

4,75 euro

Zuhaitz genealo-
gikoa ezagutzeko
Juan Carlos Morak Ttarttalo
argitaletxearen bidez plazaratu
du Manual de genealogía e historia
de la familia en Euskal Herria libu-
rua. Lana oso lagungarria izan-
go zaio bere zuhaitz genealogi-
koa egiteko asmoa duen
edonori. Horretarako eman
behar diren urratsak azaltzeaz
gainera, norberaren leinua, abi-
zena eta genetika ezagutzeko
nora jo behar den eta egin dai-
tezkeen arbola genealogiko
moten xehetasunak azaldu ditu
liburuan. Euskal Herria bere
osotasunean kontutan hartuta
idatzitako lan honek, genealogia
ez ezik, familiaren ikerketa du
ardatz �arbasoek izandako
etxeak, lurrak, abereak eta bes-
telako ondasunak; eduki zitza-
keten izen bereziak, gizarte harremanak, ohiturak, oho-
rea...�, hau da, sendiek beren erkidegoan zuten bizimodua
adierazten duen informazioa biltzeko era. y

Morrissey (&
The Smiths)

Jorge Gil Munarriz

PAPER HOTSAK

166 orrialde

12 euro

Manual de
genealogía e
historia de la

familia en
Euskal Herria

Juan Carlos Mora

TTARTTALO

124 orrialde
12 euro

L ibu ru t e g i a

La Julia izenez ezaguna zen
sozialista nafarraren historia 
Julia Álvarez Resano (1903-1948), La Julia izenez ezaguna
zen sozialista nafarra, itzal handiko emakumea izan zen
bere garaian. Espainian parlamentari izatera iritsi ziren
emakumeetan aurrenetakoa, eta magistratu izaten ere
aitzindaria. Gobernadore zibil izendatu zuten lehendabi-
ziko emakumea dugu. Baina gaur egun ia inork ez du eza-
gutzen, ezta alderdi sozialistakoak direnek ere. II. Errepu-
blikan emakume izanik politikari, hizlari, irakasle eta
abokatu izatera iritsi zen. Eskuinekoek gorroto bizia zio-
ten. Frantzian erbestean zegoela alderdi sozialistarekin
hautsi zuen. Alderditik bota zutenean, Mexikora joan zen
Julia Álvarez Resano eta han zendu zen berrogeita lau urte
besterik ez zituenean. y

Kontzentrazio esparruak
haur baten ikuspegitik

Zer izan zen John Boynerentzat lan hau?
John Boyne Irlandan jaio zen 1971n, eta

Pijama marradunaz jantzitako mutikoa-z gain, beste lau
eleberriren egilea da. Baina nik euskaratutako nobe-
laz ari garela, hura idazterakoan ez zuen askorik uste
eduki duen arrakasta lortuko zuenik, ezta hainbeste
jende hunkituko zuenik ere. Gutxienez hamazazpi
hizkuntzatara itzuli diote, oraingoz. Eta filma ere
egin dute liburua oinarri hartuta. Deskribatzeko gai-
tza da istorioa, liburuaren irakurketa zapuztu baitai-
teke. Nik uste dut garrantzitsua dela gaiaz ezertxo
jakin gabe irakurlea liburua leitzen hastea.
Idazterakoan izan zituen asmoez, zer dakizu?

Berak ez zuen nobela historiko bat idatzi nahi
izan, berez etorri zitzaion istorioaren nondik nora-
koa, 2004 urteko apirilean gogoan iltzatu zitzaion
irudi batetik abiatuta. Iragana gogora ekarri nahi
izan du, ahalik eta zintzotasun, freskotasun eta oso-
tasun handienaz. Beste hainbat idazlek, zine-zuzen-
darik edo margolarik egin bezalatsu, ordukoa bizia-
razi eta gogorarazi nolabait, ahanzturak berekin
eraman ez dezan sekulan eta betiko.
Nazien esku juduek jasan behar izan zutena sarritan
gogorarazten zaigu. Zein da lan honen berezitasuna? 

Oraingoan bederatzi urteko mutikoaren ikuspe-
gia ageri zaigu historia garaikideko alegia moderno-
tzat jo daitekeen honetan. Historiaz eta irudimenaz
baliatu da egilea. Haurraren ikuskera eta bizi erritmo
horretatik pertsonaiak arazoaren alderdi ilunak ager-
tzen dizkigu, bere ulergabetasun eta heldugabetasu-
nean. Eta eleberria itzultzeko orduan halakoek eman
dizkidate buruhausterik handienak.

«Ahanzturak berekin
eraman ez dezan
sekulan eta betiko» Naziek juduekin

eta etsaitzat
jotzen zituztene-
kin kontzentrazio
esparruetan egin-

dakoak   deskribatzera-
koan xarma hitza era-
biltzea akats larritzat jo
daiteke, baina antzeko
sentimendua transmiti-
tzen du John Boynek
idatzi eta Mirentxu
Larrañaga Sueskunek
euskaratutako nobela
honek. Bederatzi urte-
ko mutiko xalo baten
eskutik begiztatzen ahal
du irakurleak hesi baten
atzean bizi diren milaka
pertsonaren patu gogo-
rra. Berlinen bizi zen
mutiko hori, izugarri
maite duen aitarekin,
amarekin eta Erreme-
diorik Gabeko Kasua
gisa aurkezten duen bere
hamabi urteko arrebare-
kin, harik eta haurraren
hizkuntzan Fiera izena-
rekin ezagutuko dugun
gizona etxera afaltzera
etorri zitzaien ar te.
Geroztik, aita oso lan
garrantzitsua, gizon
berezi-berezi batek egin

beharrekoa betetzeko
hautatu zuten, eta han
joan behar izan zuen
familia osoak mutikoak
izena ondo ahoskatzen
ez zuen etxe berri batera
�Autsbiz edo horrelako
zerbait�. Soldadu asko
bai, baina jolasteko hau-
rrik ez zen han. Eta Bru-
nori ez zitzaion lekua
batere gustuko, etxea
inguratzen zuen hesia-
ren beste aldean baso
bat eta jende pila zegoe-
la ikusi zuen arte. n

Pijama
marradunaz
jantzitako
mutikoa

John Boyne
ALBERDANIA

218 orrialde / 14 euro

Gabriel Aresti eta
Manuel María poetak
Gabriel Aresti eta Manuel María poetak adis-
kide izaten hasi ziren 1970 urtean, Francoren
erregimenarekin euskaldunek eta gurean bizi
ziren galiziarrek elkar ikusi ezin zuten urtee-
tan. Begikotasun eta atxikimendu hark
ondorio oso onuragarriak ekarri zituen,
Xurxo Martínez Crespok eta Raúl Río Día-
zek plazaratu duten Galegos en Bizkaia. Gali-
ziarrak Bizkaian liburuak adierazten duen
bezala. Makina bat lan euskaratu zituen
Arestik galegotik. Eta makina bat bertso ida-
tzi zizkion Terra Cha-ko poetak Arestiri.
Adibidez, Edorta Jimenezek euskaratutako

Kantigaren neurri zaharrean paraturiko bertsoak, holaxe esateko
egungo egia samin osoak. y

Basotxok animalia handiekin
duen harreman ezberdina
Arantza Ibarra Basáñezek sortutako Basotxo eta animali
handiak kontakizuna etxeko gazteenei zuzendua dago, eta
garbi azaltzen du bere protagonistaren tamaina, desager-
tzen ari den Balea Urdinarekin parekatuz: munduan dago-
en animaliarik handiena hogeita hamar Basotxo bezalakoa
omen da. Nolanahi ere, Basotxok badaki ondo konpon-
tzen animalia handi batzuekin �lehoiarekin, jirafarekin edo
gameluarek in ,
esate baterako�,
baina beldur die
krokodiloari, eta
arrano handiari,
ez baitu haien
atzaparretan jausi
nahi. y

Galegos en
Bizkaia

Xurxo Martínez
Crespo, Raúl Río

Díaz

FESGA / IPAR-HEGOA

88 orrialde / 13,50 euro

Mirentxu Larrañaga sueskun

Basotxo 
A. Ibarra Basañez

EREIN

22 orrialde / 4,91 euro


